
1.
PENYERTAAN

Semua ahli gabungan dan sekolah-sekolah swasta yang berdaftar dengan MSSPP adalah layak mengambil bahagian dalam Pertandingan.

2.
FORMAT


2.1
Pertandingan akan diadakan seperti berikut:

2.1.1
Peringkat Liga

2.1.1.1 Zon yang mempunyai enam (6) atau lebih pasukan, hendaklah dipecahkan kepada dua (2) atau lebih kumpulan mengikut mana yang sesuai.
2.1.1.2 Zon yang mempunyai lima (5) atau kurang pasukan, perlu melaksanakan Liga Satu Pusingan.

2.1.1.3 Pasukan teratas dalam Liga Satu Pusingan akan diisytiharkan sebagai Johan, tempat kedua sebagai Naib Johan dan seterusnya.

2.1.2 Peringkat Pusingan Kedua/Suku Akhir/Separuh Akhir
2.1.2.1 Zon yang mempunyai dua (2) kumpulan, maka dua (2) pasukan teratas dari setiap kumpulan akan melayakkan diri ke peringkat Separuh Akhir. 
2.1.2.2 Zon yang mempunyai empat (4) kumpulan, maka dua (2) pasukan teratas dari setiap kumpulan akan melayakkan diri ke peringkat Suku Akhir. 

2.1.2.3 Zon yang mempunyai lapan (8) kumpulan, maka dua (2) pasukan teratas dari setiap kumpulan akan melayakkan diri ke peringkat Pusingan Kedua Kalah Keluar. 

2.1.2.4 Selepas tamat perlawanan, jika keputusan masih seri, maka tambahan masa 7 minit x 2 akan diadakan untuk 12TKB. Tambahan masa 10 minit x 2 akan diadakan untuk 15 dan 18TKB.
Jika keputusan masih seri selepas tambahan masa, maka sepakan dari tanda penalti akan diambil seperti ditentukan oleh FIFA. (5 kali sepakan)
2.1.3 Perlawanan Akhir

2.1.3.1 Pemenang-pemenang dalam perlawanan Separuh Akhir layak memasuki Perlawanan Akhir. Tarikh dan tempat Perlawanan Akhir akan diputuskan oleh Jawatankuasa Pengelola Pertandingan.

2.1.3.2 Selepas tamat perlawanan, jika keputusan masih seri, maka tambahan masa 7 minit x 2 akan diadakan untuk 12TKB. Tambahan masa 10 minit x 2 akan diadakan untuk 15 dan 18TKB.
Jika keputusan masih seri selepas masa tambahan, maka sepakan dari tanda penalti akan diambil seperti ditentukan oleh FIFA. (5 kali sepakan)

3.
PENDAFTARAN DAN KELAYAKAN PEMAIN

3.1 Setiap pasukan pertandingan peringkat umur 12TKB boleh mendaftar tidak melebihi dua puluh (20) pemain yang dilahirkan pada atau selepas 1.1.1997.

3.2 Setiap pasukan pertandingan peringkat umur 15TKB boleh mendaftar tidak melebihi dua puluh (20) pemain yang dilahirkan pada atau selepas 1.1.1994.
3.3 Setiap pasukan pertandingan peringkat umur 18TKB boleh mendaftar tidak melebihi dua puluh (20) pemain yang dilahirkan pada 1993, 1992, 1991 dan 1990.
3.4 Pemain-pemain baru boleh didaftarkan selepas tarikh tutup pendaftaran dengan syarat-syarat seperti berikut:-

3.4.1 Jumlah dalam senarai bila-bila masa hendaklah tidak melebihi dua puluh (20) pemain.

4.
TINDAKAN TATATERTIB

4.1 Pemain yang diberi amaran (Kad Kuning)

4.1.1 Pemain yang telah diberi amaran (Kad Kuning) dan dilaporkan oleh Pengadil akan diberitahu oleh Jawatankuasa Pengelola Pertandingan melalui surat.

4.1.2 Jika pemain yang sama menerima satu lagi amaran (Kad Kuning) di perlawanan yang lain, maka pemain berkenaan secara automatik akan digantung untuk satu (1) perlawanan yang berikutnya.

4.1.3 Jika pemain yang sama menerima amaran (Kad Kuning) pada kali keempat, maka pemain berkenaan secara automatik akan digantung untuk dua (2) perlawanan berikutnya dan pemain berkenaan perlu dihadapkan ke Jawatankuasa Tatatertib Pertandingan dalam tempoh masa lima (5) hari dan tidak boleh bermain dalam perlawanan seterusnya dan mana-mana pertandingan anjuran atau gabungan MSSPP sebelum Jawatankuasa tersebut membuat keputusan.
4.2 Pemain yang diperintah keluar padang (Kad Merah)

4.2.1 Pemain yang diperintah keluar (Kad Merah) oleh Pengadil setelah menerima dua (2) kali amaran (Kad Kuning) dalam perlawanan yang sama dan kemudian diikuti dengan (Kad Merah), secara automatik akan digantung untuk satu (1) perlawanan yang berikutnya.

4.2.2 Pemain yang diperintah keluar padang (Kad Merah) oleh Pengadil atas sebab-sebab yang lain dari di atas iaitu (Kad Merah) diberikan terus ataupun diberi selepas menerima (Kad Kuning) dalam perlawanan yang sama, secara automatik akan digantung untuk dua (2) perlawanan berikutnya. Pemain berkenaan perlu dihadapkan ke Jawatankuasa Tatatertib dalam masa lima (5) hari dan tidak boleh bermain dalam perlawanan seterusnya dan mana-mana pertandingan anjuran atau gabungan MSSPP sebelum jawatankuasa tersebut membuat keputusan.
5.
HAL-HAL YANG TIDAK DIPERUNTUKKAN

5.1 Segala hal yang tidak diperuntukkan di bawah peraturan ini atau soal perbezaan tafsiran akan diputuskan oleh Jawatankuasa Teknik Bola Sepak Negeri MSSPP dan keputusan itu adalah muktamad.

